
情钟醉翁



刘熙载《艺概·词曲概》：“冯延巳词,
晏同叔得其俊,欧阳永叔得其深。”

玉楼春
燕鸿过后春归去。细算浮生千万绪。来如春梦
几多时，去似朝云无觅处。 闻琴解佩神仙侣。
挽断罗衣留不住。劝君莫作独醒人，烂醉花间
应有数。



• 真宗景德四年（1007），欧阳修生。

• 大中祥符三年（1010），父欧阳观去世，随母依附于叔父欧阳晔。

• 仁宗天圣元年（1023），初试，未过解试。

• 天圣五年（1027），再举，省试被黜。

• 天圣八年（1030），进士及第，授将仕郎，试秘书省校书郎，充西京留守推官。

• 天圣九年（1031），抵洛阳，时钱惟演任西京留守，幕府多名士，结识谢绛、梅尧臣、尹
洙、张先等。

• 景祐元年（1034），秩满归京，任馆阁校勘。

• 景祐三年（1036），范仲淹言事忤时相，落职离京。欧阳修写诗讽刺谏官不作为，亦被贬
为夷陵令。

• 康定元年（1040），被召回京，复馆阁校勘。

• 庆历三年（1043），范仲淹任参知政事，主持“庆历新政”，欧阳修出任右正言、知制诰。

• 庆历五年（1045），新政失败，范仲淹等皆被罢去，欧阳修外任滁州。随后历知扬州、颍
州、应天府。

• 皇祐元年（1049），回朝，任翰林学士、史官修撰。

• 嘉祐二年（1057），知礼部贡举。

• 嘉祐六年（1061），任参知政事。

• 神宗熙宁四年（1071），以太子少师致仕，退居颍州。次年去世。



生查子
元夕
去年元夜时，花市灯如昼。月到柳梢头，人约黄昏后。 今年
元夜时，月与灯依旧。不见去年人，泪满春衫袖。

洛阳花下客

望江南
江南柳，叶小未成阴。人为丝轻那忍折，莺嫌枝嫩不胜吟。
留著待春深。 十四五，闲抱琵琶寻。阶上簸钱阶下走，
恁时相见早留心。何况到而今。

浪淘沙
把酒祝东风。且共从容。垂杨紫陌洛城东。总是当
时携手处，游遍芳丛。 聚散苦匆匆。此恨无穷。
今年花胜去年红。可惜明年花更好，知与谁同。



剔银灯
范仲淹
昨夜因看蜀志。笑曹操孙权刘备。用尽机关，徒劳心力，
只得三分天地。屈指细寻思，争如共、刘伶一醉。 人世
都无百岁。少痴騃、老成尫悴。只有中间，些子少年，忍
把浮名牵系。一品与千金，问白发、如何回避。

气骨开张时

朝中措
送刘仲原甫出守维扬
平山阑槛倚晴空。山色有无中。手种堂前垂柳，别来几度
春风。 文章太守，挥毫万字，一饮千钟。行乐直须年少，
尊前看取衰翁。



采桑子
十年前是尊前客，月白风
清。忧患凋零。老去光阴
速可惊。 鬓华虽改心
无改，试把金觥。旧曲重
听。犹似当年醉里声。

气骨开张时

临江仙
记得金銮同唱第，春风上国繁华。
如今薄宦老天涯。十年歧路，空
负曲江花。 闻说阆山通阆苑，
楼高不见君家。孤城寒日等闲斜。
离愁难尽，红树远连霞。

玉楼春
尊前拟把归期说。未语春容先
惨咽。人生自是有情痴，此恨
不关风与月。 离歌且莫翻新
阕。一曲能教肠寸结。直须看
尽洛城花，始共春风容易别。

戏答元珍
春风疑不到天涯，二月山城未见花。
残雪压枝犹有橘，冻雷惊笋欲抽芽。
夜闻啼雁生乡思，病入新年感物华。
曾是洛阳花下客，野芳虽晚不须嗟。


